
lIl. OUTRAS DISPOSICIONS
INSTITUTO ENERXETICO DE GALICIA

RESOLUCION do 5 de agosto de 2016 sobre ampliacién dos prazos establecidos
no artigo 23 da Resolucién do 23 de decembro de 2015 pola que se establecen as
bases reguladoras e se anuncia a convocatoria anticipada de subvencions para
proxectos de equipamentos térmicos de biomasa, para o ano 2016, cofinanciadas
polos fondos comunitarios derivados do programa operativo Feder Galicia 2014-
2020 (Diario Oficial de Galicia nimero 248, do 30 de decembro de 2015).

No Diario Oficial de Galicia num. 192, do 23 de xufio de 2016, publicouse a Resolucion
do 10 de xuno de 2016 desta direccion pola que se concederon subvencions, en réxime
de concorrencia competitiva, para a realizacion de proxectos de equipamentos térmicos de
biomasa, presentados polos beneficiarios mencionados no anexo da resolucion.

De acordo co disposto no artigo 23 das bases reguladoras das axudas, a data limite
para executar o proxecto e presentar a documentacion xustificativa dos investimentos sera
0 30 de setembro de 2016.

O artigo 45.3 do Decreto 11/2009, do 8 de xaneiro, polo que se aproba o Regulamento
da Lei 9/2007, do 13 de xufo, de subvenciéns de Galicia (DOG num. 20, do 29 de xaneiro),
establece a posibilidade de que o érgano concedente das subvencions outorgue, salvo
precepto en contra contido nas bases reguladoras, unha ampliacion do prazo establecido
para presentar a xustificacién, que non excedera a metade deste e sempre que con iso non
se prexudiquen dereitos de terceiros.

Doutra banda, remitese ao disposto con caracter xeral no artigo 49 da Lei 30/1992, do
26 de novembro, de réxime xuridico das administraciéns publicas e do procedemento ad-
ministrativo comun, publicada no Boletin Oficial del Estado nam. 285, do 27 de novembro.
A ampliacion poderase acordar de oficio ou por instancia de parte, antes do vencemento
do prazo de que se trate e se as circunstancias asi o aconsellan.

Neste procedemento de concesion de axudas estanse a rexistrar numerosas solicitudes
de prorroga por parte dos beneficiarios, motivadas nas dificultades existentes para exe-
cutar e xustificar os investimentos subvencionados na referidas datas limite por cuestiéns
orzamentarias, de procedemento de contratacion das obras e a demora nas entregas de
materiais polos provedores e, ademais, non existe a posibilidade de causar prexuizos a
terceiros.

Por todo o anterior, sobre a base dos requisitos e condicions previstos na normativa
anteriormente citada,

DISPONO:

Primeiro. Modificar a data limite que figura no artigo 23.1 das bases reguladoras para
executar o proxecto e presentar a documentacion xustificativa. Ampliandose o periodo de
execucion das actuacions que se subvencionan e o periodo para presentar a documenta-
cion xustificativa dos investimentos ata o 20 de outubro de 2016.

Segundo. Publicar esta resolucién no Diario Oficial de Galicia e na paxina web do Ins-
tituto Enerxético de Galicia (www.inega.es) para os efectos previstos no artigo 59.6.b) da
Lei 30/1992, do 26 de novembro.

Terceiro. De acordo co disposto no artigo 49.3 da Lei 30/1992, do 26 de novembro,
contra o presente acordo non cabe recurso de ningun tipo.

Santiago de Compostela, 5 de agosto de 2016

Angel Bernardo Tahoces
Director do Instituto Enerxético de Galicia

